
Publicaziuns dalla vischnaunca, jamna 14

Damondas da baghegiar

2021-1013.000
Datum dalla publicaziun: 9 d’avrel

Il patrun: Pendicularas Mustér SA, Via Acletta 2, 7180 Disentis/Mustér
Il representant: Michele Zago architetti, viale Cattaneo 21, 6900 Lugano
Object: Midada da project: construcziun nova d’'ina casa da persunal (Catrina), parcella 3949,

Via Soliva 3, 7180 Disentis/Mustér

2021-1015.000
Datum dalla publicaziun: 9 d’avrel
lIs patruns: Nicole Kimin, Gasenzenstrasse 65, 9473 Gams
Rico Kumin, Mooststrasse 13, 9658 Wildhaus
Il representant: Felix Monn, Via Sontga Catrina 3, 7180 Disentis/Mustér
Object: Sanaziun dil mir da sustegn sin parcella 1236, Via Plauncas 3, 7180 Disentis/Mustér

Protestas:

lIs plans da construcziun ein deponi tier 'administraziun communala. L'investa publica cuoza 20 dis dapi il
datum dalla publicaziun. Eventualas protestas encunter sura damondas da baghegiar ein d’inoltrar a scret
enteifer 20 dis allinstanza da baghegiar, caum postal 57, 7180 Disentis/Mustér. La protesta sto esser
motivada e suttascretta dil recurrent ni da siu representant.

Disentis/Mustér, ils 9 d’avrel 2021
Uffeci da baghegiar Disentis/Mustér

Partenza per ina reit da sanadad integrada ella Surselva

«Reit da sanadad Surselva»

La SanaSurselva lantschescha in project visiunari per scaffir in provediment da sanadad integrau en
Surselva. Schei a nus Vies meini e separticipei alla retscherca online (entochen ils 10 d’avrel 2021).
Tuttas informaziuns anfleis Vus silla pagina d’internet www.sanasurselva.ch.

Il team da project selegra da Vossa patrticipaziun!

Controlla da habitonts

Mortori
Rita Maria Berther-Durschei, naschida ils 13 da mars 1933, morta ils 31 da mars 2021

Naschientscha
Nevio Tuor, naschius ils 29 da mars 2021, fegl dad Ursina e Damian Tuor

Rimnada da pupi

Venderdis, ils 16-4-2021!

Preziadas convischinas, preziai convischins. La rimnada da pupi d’avrel ha liug sco usitau.

Adatg! Ei vegn mo rimnau: gasettas, illustradas, catalogs, udischs e prospects stampai. |l pupi sto vegnir
deponius sper via (sche pusseivel in di avon). Igl ei impurtont da ligiar bein il pupi e da buca far memia
gronds pacs. Engraziel. Nus rimnein buca cartun. Quel sa vegnir deponius a Raveras igl entir onn ora e quei
las mesjamnas (16.00-17.30) e sondas (10.00-12.00) e buca duront la rimnada.

Bien engraziament per Vies agid e sustegn!
Nossa Scola populara Mustér, Ch. Berger


http://www.sanasurselva.ch/

Cuntinuaziun dils Cafés rumantschs virtuals

Mira sut Surselva

Colonna d’agid Mustér

Informaziun

Cuors da reiver per affons 2021 a Mustér/Lai Alv. Era uonn meina la Colonna d’agid Mustér atras ils cuors da
reiver per affons duront las suandontas duas jamnas:

1. jamna 11-7-16-7-2021
2. jamna 18-7-23-7-2021

Prender part san affons dallas annadas 2005-2012. Annunzias vegnan pridas encunter naven dils 7 da
zercladur 2021 en scret a Marco Schmed, Via Soliva 5, 7180 Mustér. Per ulteriur sclariment stat
medemamein Marco Schmed a disposiziun, tel. 081 947 42 02. e-mail: laialv@disentis.ch

Colonna d’agid Mustér

